
Verkkaupi: Vatnsveita Rangárþings ytra og Ásahrepps 

 

Heysholt 

Skipulagsstofnun hefur fallist á byggingu hótels og frístundabyggðar í Heysholti í 

Rangárþingi ytra. Bjarni Jón Matthíasson veitustjóri Vatnsveitu Rangárþings ytra og 

Ásahrepps hefur óskað eftir umsögn ÍSOR um hugsanleg áhrif þessara byggingaráforma 

á vatnsból sveitarfélagsins við Tvíbytnulæk (Gildrulæk). 

Samkvæmt gögnum frá Arkís akrítektum (2016) er skipulagssvæði hótels og frístunda-

byggðar um 25 ha að flatarmáli. Það liggur norðan Landvegar (þjóðvegar 26) og austan 

við Þúfu. Það er að mestu á Þjórsárhrauninu og jökulgörðum frá ísaldarlokum sem 

hraunið hefur lagst að.  Áformað er að byggja í fjórum áföngum 90 herbergja hótel 

ásamt aðstöðu fyrir móttöku og aðra þjónustu hótelsins, svo sem veitingasali, eldhús, 

tæknirými og fleira og að auki 41 frístundahús.  

Heildarfjöldi gesta á fullbyggðu svæði gæti orðið nálægt 448. Gert er ráð fyrir 20 - 25 

starfsmönnum. Neysluvatnsnotkun fyrir starfsemina er áætluð um 2,15 l/sek og verður 

vatnið fengið úr stofnæð meðfram Landvegi. 

Áætlað er að fráveita verði sameiginleg fyrir allt svæðið og verði leidd í þriggja þrepa 

rotþró með tilheyrandi siturlögn í samræmi við leiðbeiningar Umhverfisstofnunar. Á 

deiliskipulagsuppdrætti (mynd 1) eru sýndur reitur fyrir rotþró en tekið er fram að 

endanleg staðsetning og frágangur hennar skuli ákveðinn í samráði við 

Heilbrigðiseftirlit Suðurlands. Á uppdrætti Arkís arkítekta (mynd 1) sést ekki hvort rot-

þróin er inni á hrauninu eða utan þess. 

Samkvæmt fyrirliggjandi uppdráttum er byggingasvæðið um 2 km norðan við 

vatnsbólið við Tvíbytnulæk. Mörk vatnsverndarsvæðis eru sunnan og austan 

byggingasvæðisins. Þjórsárhraunið þekur land á þessum slóðum en þessi hluti þess 

nefnist Minnivallahraun. Hraunið er mjög lekt og í því eru miklir grunnvatnsstraumar. 

Vatnsbólið fær vatn sitt úr þeim sem og lindir Tvíbytnulækjar og lindirnar við 

Lækjarbotna. Jarðskjálftasprungur í hrauninu auka á lektina. Ekkert yfirborðsafrennsli 

er frá svæðinu. Öll úrkoma sígur í hraunið.  

Rannsóknir sem gerðar hafa verið á grunnvatninu og streymi þess um hraunið sýna að 

það kemur úr norðaustri og streymir til suðvesturs (mynd 2, Árni Hjartarson 2016). 

Grunnvatn sem flæðir um hraunið undir hinu skipulagða athafnasvæði í Heysholti, og 

þar með affall frá rotþró, er líklegt til að skila sér að einhverju leyti til yfirborðs í 

lindunum við Lækjarbotna og hefur þá fengið allmikla síun. Eitthvað af vatninu mun 

síðan streyma áfram til suðurs eftir jarðskjálftasprungum.  

Samkvæmt þessum rannsóknum ætti þetta vatn ekki að komast í lindir eða borholur við 

Tvíbytnulæk. Vatnsbólunum þar virðist því ekki stafa bein hætta af fyrirhuguðum 

umsvifum í Heyholti. Ljóst er þó að aukin umferð og athafnasemi svona nálægt 

vatnsbólunum kallar á aðgæslu og góðar merkingar á vatnsverndinni. 

Mynd 1. Hluti af deiliskipulagskorti fyrir hótel og frístundabyggð í Heysholti. Hótel-

bygging er merkt með H. Rotþró er áformuð í rauðgula hringnum efst. Svæðið er 

norðan Landvegar og vestan vegar að Flagbjarnarholti (Arkís arkítektar 2016). 

Mynd 2. Jarðfræðikort af svæðinu kring um vatnsbólið við Tvíbytnulæk. 

Skipulagssvæðið við Heysholt og vatnsbólasvæðið eru sýnd í rauðum römmum. 

Grunnvatnsstreymi í hrauninu er sýnt með fjólubláum örvum. Grannsvæði vatnsbólsins 

(eins og það var 2016) er afmarkað með grænni línu. (Árni Hjartarson 2016). 

